
ლენტეხის მუნიციპალიტეტის საკრებულოს თავმჯდომარის პირველი მოადგილის დავით პირველის ანგარიში 2022 წელს გაწეული მუშაობის  შესახებ

   მე, როგორც ლენტეხის მუნიციპალიტეტის საკრებულოს თავმჯდომარის პირველი მოადგილე საქართველოს ორგანული კანონის ,,ადგილობრივი თვითმმართველობის კოდექსის შესახებ“ და ,,საკრებულოს რეგლამენტის“ შესაბამისად აქტიურად ვმონაწილეობდი საკრებულოს  საქმიანობაში.
    2023 წელს  მონაწილეობა მივიღე საკრებულოს 14 სხდომაში; საკრებულოს ბიუროს 8 სხდომაში; საკრებულოს კომისიების სხდომებში: სოციალურ საკითხთა კომისიის 5 - სხდომა; სივრცით-ტერიტორიული დაგეგმარებისა და ინფრასტრუქტურის კომისიის 3 სხდომა; საფინანსო-საბიუჯეტო კომისიის 1 სხდომა; ქონების მართვისა და ბუნებრივი რესურსების საკითხთა კომისიის 1 სხდომა; სამანდატო, საპროცედურო საკითხთა და ეთიკის კომისიის 1 სხდომა. საანგარიშო პერიოდში საკრებულოს სხდომებზე გამოტანილი მაქვს შემდეგი  საკითხები:
1.  სოფელ ჩუკულიდან ლეკუმბასტის უბნის ცალკე დასახლებად გამოყოფის და მისთვის ადმინისტრაციული ერთეულის სტატუსის მინიჭების შესახებ. (მიღებულია  შესაბამისი გადაწყვეტილება).
  2.    სოფელ ლექსურაში ბამბლოჩშერის უბნის მოსახლეობის განცხადება - გზის შემაკავებელი ბეტონის კედლის აგების თაობაზე;
  3.     ლენტეხის მუნიციპალიტეტის საკრებულოში შტატგარეშე მოსამსახურეთა რიცხოვნობის განსაზღვრის შესახებ - მიღებული იქნა განკარგულება;
   4.   ლენტეხის მუნიციპალიტეტის მკვიდრის და საამაყო სახელმწიფო მოღვაწის ბ-ნ თენგიზ გაზდელიანის მემორიალისთვის ადგილის გამოყოფის შესახებ (მიღებული იქნა განკარგულება);
    5. საქართველოს მთავრობის ადმინისტრაციიდან  შემოსული წერილი - ლენტეხის მუნიციპალიტეტის საკრებულოს 2023 წლის 31 იანვრის N 1,2,3 დადგენილებებზე სამართლებრივი შენიშვნები ( შევიდა ცვლილებები აღნიშნულ დადგენილებებში შენიშვნების გათვალისწინებით);
  6.  წყლის რესურსების დაცვის საერთაშორისო დღესთან ,, დავიცვათ საქართველოს სისუფთავე“ დაკავშირებული ღონისძიების ორგანიზების თაობაზე;
  7. საქართველოს სახელმწიფო აუდიტის სამსახურის მიერ 2023 წელს დამტკიცებულ ლენტეხის მუნიციპალიტეტის 2020-2021 წლების საქმიანობის შესაბამისობის აუდიტის ანგარიშის ანალიზი;
  8.  N1 საჯარო სკოლისთვის ვახტანგ გორგასლის მე-III ხარისხის ორდენოსანის ლევან ლიპარტელიანის სახელის მინიჭების შესახებ;
   2023 წლის განმავლობაში აქტიურად ვმონაწილეობდი მუნიციპალიტეტის საკრებულოსა და მერიის ხელმძღვანელ პირებთან ერთად  მიკროჰრესების ინვესტირებასთან დაკავშირებულ შეხვედრებში სხვადასხვა სოფლებში  მოსახლეობასთან. ამ მიზნით მონაწილეობა მივიღე და პოპულარიზაციას ვუწევდი მიკროჰესების მშენებლობის აუცილებლობას შემდეგ სოფლებში: ლექსურა, რცხმელური, ხოფური-ნანარი და ღობი მარგვიშის მოსახლეობას.
      საანგარიშო წლის განმავლობაში საკრებულოს თავმჯდომარესთან და საკრებულოს სხვა პასუხისმგებელ პირებთან ერთად ვაწარმოეთ შეხვედრები მუნიციპალიტეტის მოსახლეობასთან თემების და სოფლების მიხედვით. შეხვედრების მთავარი მიზანი იყო სოფლის მოსახლეობის მიერ 2024 წლისთვის განსახორციელებელი პროექტების პრიორიტეტების დადგენა, რათა მოხდეს პრიორიტეტების მომდევნო წლის ბიუჯეტში ასახვა.
    ასევე პერიოდულად ვღებულობდი მონაწილეობას საკრებულოს თანამდებობის სხვა პირებთან ერთად სხვადასხვა თემში მიმდინარე ინფრასტრუქტურული პროექტების მონიტორინგში.
     აქტიურად ვიყავი ჩართული მუნიციპალიტეტიტეტის საგანმანათლებლო, კულტურულ და სპორტულ ღონისძიებებში:
       26 მაისის საქართველოს დამოუკიდებლობის დღესთან დაკავშირებით სოფელ რცხმელურის საჯარო სკოლის ზეიმი;
     9 მაისის ფაშიზმზე გამარჯვების დღესასწაული;
     ბ-ნ გურამ გუგავას სახელობის ტურნირი ქართულ ჭიდაობაში;
   ბ-ნ ოლეგ ლიპარტელიანის სახელობის ტურნირი რაგბში.

